
ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Со Законот за републичкиот завод за унапредување на домаќинството(“ Службен весник на Социјалистичка Република Македонија „ 29/73 и 39/77),  се утврдува дејноста што Заводот ќе ја врши , која е од посебен општествен интерес. 
Заводот согласно одредбите од Законот за републичкиот завод за унапредување на домаќинството   ја следи и проучува исхраната , културата на живеење , облекувањето, текстилот во домот и личната потрошувачка, ги популаризира теоретските и практичните знаења на најновите достигнувања од областа на современото домаќинство. Заводот работи на : осовременување на сите видови општествена исхрана на деца и младина, на работници и на населението воопшто, програмирање на внатрешно уредување, проектирање на потребната опрема и вршење надзор над опремувањето на сите видови објекти наменети за деца и младина, изработка на стандарди и нормативи за простор и опрема наменети за установи за деца и младина и сл.
Со Законот за заштита на децата („Службен весник на Република Македонија” број 98/2000, 17/2003, 65/2004, 113/2005, 98/2008, 107/2008, 83/2009, 156/2009 , 51/2011 и 157/11 ), во членот 71 став 1 и 4 предвидено е стандардите и нормативите за вршење на дејноста во установа деца и  стандардите и нормативите за вршење на дејноста се утврдуваат и нормативите за исхрана, стандардите за санитарно- хигиенски услови, како и стандарди за потребно работно време за остварување на дејноста(згрижувачка, воспитна, образовна и друга дејност за детските градинки) и критериуми за развиеност на установите да ги донесува министерот.
Со оглед дека е престаната потребата од извршувањето на надлежностите на Заводот со донесувањето на Законот за заштита на децата и донесувањето на Правилникот за стандардите и нормативите за вршење на дејноста на детска градинка , од  овие причини се налага потребата за престанување на важењето на Законот за републичкиот завод за унапредување на домаќинството . 
II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОНОТ
Предлог на Законот предвидува престанување на важењето на Законот за републичкиот завод за унапредување на домаќинството  
III. ОЦЕНКА НА ФИНАСИСКИТЕ ПОСЛЕДИЦИ ОД ПРЕДЛОГОТ  НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлог на Законот за престанување на важењето на Законот за републичкиот завод за унапредување на домаќинството не предизвикува фискални импликации.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНО ОБЕЗБЕДУВАЊЕ,КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Предлог на Законот за престанување на важењето на  Законот за републичкиот завод за унапредување на домаќинството  не предизвикува потреба од финансиски средства.
V. СКРАТЕНА ПОСТАПКА ЗА ДОНЕСУВАЊЕ НА ЗАКОН
Со оглед на тоа дека  не е во прашање сложен и обемен закон се предлага престанок на важење на Законот за републичкиот завод за унапредување на домаќинството,  согласно со член 170 од Деловникот за работа на Собранието на Република Македонија (“ Службен весник на Република Македонија „ број 91/2008 и  119/2010) се предлага овој закон да биде донесен по скратена постапка.
ПРЕДЛОГ НА ЗАКОН

ЗА ПРЕСТАНУВАЊЕ НА ВАЖЕЊЕТО НА ЗАКОНОТ  ЗА   РЕПУБЛИЧКИОТ ЗАВОД ЗА УНАПРЕДУВАЊЕ НА ДОМАЌИНСТВОТО

Член 1


Со овој закон престанува да важи Законот за Републичкиот завод за унапредување на домаќинството (“Службен весник на Социјалистичка Република Македонија“ бр. 29/73 и 39/77).

Член 2
Министерството за труд и социјална политика, со  денот на отпочнувањето со примената  на овој закон  ги  презема вработените, целокупната документација, архивата, објектот и опремата од Републичкиот завод за унапредување на домаќинството.






Член 3


Овој закон влегува во сила осмиот ден  од денот на објавувањето во “Службен весник на Република Македонија”, а ќе отпочне да  се применува  од 01 јули 2012 година.

 

 

ОБРАЗЛОЖЕНИЕ
 НА ПРЕДЛОГОТ ЗА ДОНЕСУВАЊЕ НА ЗАКОН ЗА ПРЕСТАНУВАЊЕ НА ВАЖЕЊЕТО НА ЗАКОНОТ  ЗА   РЕПУБЛИЧКИОТ ЗАВОД ЗА УНАПРЕДУВАЊЕ НА ДОМАЌИНСТВОТО
I. ОЦЕНКА НА СОДРЖИНАТА НА ОДРЕДБИТЕ НА ПРЕДЛОГОТ ЗА ДОНЕСУВАЊЕ  НА ЗАКОНОТ ЗА ПРЕСТАНУВАЊЕ НА ВАЖЕЊЕТО НА ЗАКОНОТ ЗА РЕПУБЛИЧКИОТ ЗАВОД ЗА УНАПРЕДУВАЊЕ НА ДОМАЌИНСТВОТО

Предлог на Законот за престанување на важењето на Законот за републичкиот завод за унапредување на домаќинството содржи одредби за престанување на важењето на пропис кој создава потешкотии во работењето и бидејќи истиот не е усогласен  со позитивните законски прописи од областа  за која е донесен и основан  републичкиот завод за унапредување на домаќинството и затоа се  предлага престанување на законот за републичкиот завод за унапредување на домаќинството.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложеното решение  содржи одредби за престанување на одредбите од законот поради тоа што оваа област е регулирана со други прописи кои се во правна важност и  со цел за усогласување на правната со фактичката состојба во оваа област. Исто така, се предвидува Министерството за труд и социјална политика во рок од два месеци од денот на влегувањето во сила на овој закон да ја  преземе целокупната документација, архивата, објектот, опремата и вработените од републичкиот завод за унапредување на домаќинството.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА.
нема
IV. ПРИЧИНИ ЗА ПРЕДЛАГАЊЕ НА ОДРЕДБИ КОИ ИМААТ ПОВРАТНО ДЕЈСТВО

Предлогот на Законот за престанувањето на важењето на Законот за републичкиот завод за унапредување на домаќинството не предвидува одредби со повратно дејство.

